      მოგახსენებთ, რომ სტოკჰოლმის (შვედეთი) სმენადაქვეითებულთა ასოციაციის (HRF) ინიციატივით და შვედეთის მთავრობის დაფინანსებით არაერთი პროექტი განხორციელდა 2005 წლიდან საქართველოს  სხვადასხვა რეგიონში, მათ შორის აფხაზეთისა და სამხრეთ ოსეთის სასაზღვრო ზოლთან. შვედ ექსპერტთა ჯგუფი ამ წლბის მანძილზე განახლებადია. მათ მიერ გამოვლენილმა სმენის პრობლემებმა განაპირობა ის რომ  პროექტმა შეიძინა   პრევენციული ხასიათი. პრევენციის მიზნით პროექტი შვედეთის საელჩოს მხარდაჭერით და ადგილობრივი მუნიციპალიტეტების თანამონაწილეობით წარმატებით  განხორციელდა საქართველოს რამდენიმე მუნიციპალიტეტში;  გორი 2013წ.  ხარაგაული (2017 და 2018 წ ), საჩხერე (2018 წ) -  პროექტი განხორციელდა ააიპ „დოსტაქარი“- ს  თანამონაწილეობითა და დიდი მხარდაჭერით. ეს ის მუნიციპალიტეტებია, სადაც დაიგეგმა და განხორციელდა კვლევა სმენადაქვეითებულ ბავშვთა გამოსავლენად. 
    ამჯერად პროექტი ხორციელდება აჭარის რეგიონში.  ამა წლის 23 სექტემბრიდან 12 ოქტომბრამდე  აჭარის რეგიონის მუნიციპალიტეტებში (ხულო, შუახევი, ქედა და ქობულეთი) იგეგმება ბავშვთა სმენის სკრინინგი.  სტოკჰოლმიდან  ჩამოსული სპეციალისტთა ჯგუფი მთლიანად მოიცავს შუახევის, ქედის, ხულოს, ასევე   ქობულეთის მუნიციპალიტეტის I – III კლასის მოსწავლეებს  (დაახლოებით 2000-მდე)  და ჩაატარებს სმენის კვლევას. 9 შვედი სპეციალისტი, აუდიოლოგები წამყვანი კლინიკებიდან (კაროლინსკას, ორებროს საუნივერსიტეტო კლინიკებიდან და სხვა), ასევე პედაგოგები, აუდიონომები, ფსიქოლოგები მთელი დატვირთვით იმუშავებენ  3 კვირის განმავლობაში.
   კვლევის შედეგად გამოვლენილ სმენადაქვეითებულ ბავშვებს, ასევე სკოლის პედაგოგებს უსასყიდლოდ გადაეცემათ საუკეთესო ხარისხის ციფრული სასმენი აპარატი,  გაეწევათ საინფორმაციო სახის კონსულტაცია და მიეწოდებათ შესაბამისი ინფორმაცია სასმენი აპარატის მოხმარების თაობაზე. მთელი ამ წლების მანძილზე 1200 - მდე სასმენი აპარატი გადასცა შვედმა მეგობრებმა საჩუქრად ქართველ მოსახლეობას, იმ პირებს ვინც ამას საჭიროებდა ბავშვი იქნებოდა, მოზარდი თუ ხანდაზმული.
  გარდა ამისა, 11 ოქტომბერს, 11 საათზე  ქობულეთის მუნიციპალიტეტში იგეგმება შემაჯამებელი სიმპოზიუმი  ყველა დაინტერესებულ პირთათვის ვისაც აქვს შეხება სმენადაქვეითებულ პირებთან. როგორიცაა ოტორინოლარინგოლოგები, სკოლის ექიმები,  ოჯახის ექიმები, სკოლის პედაგოგები, მშობლები, თავად  სმენადაქვეითებული პირები და სხვა.
სიმპოზიუმს დაესწრება შვედეთის სრულუფლებიანი ელჩი საქართველოსა და სომხეთში, ულრიკ ტიდესტრომი.
 პროეტის შესახებ ინფორმირებულია საქართველოს პარლამენტის განათლების, მეცნიერებისა და კულტურის კომიტეტის თავმჯდომარე მარიამ ჯაში და ჯანდაცვისა და სოციალურ საკითხთა კომიტეტის თავმჯდომარე აკაკი ზოიძე.
   სიმპოზიუმს დაესწრებიან:  საქართველოს პარლამენტის წევრები, ასევე   აჭარის ავტონომიური რესპუბლიკის უმაღლესი საბჭოს  და  აჭარის ავტონომიური რესპუბლიკის უზენაესი საბჭოს წარმომადგენლები.
[bookmark: _GoBack]   გამომდინარე იქიდან, რომ ბავშვებზე ზრუნვა და მათი კეთილდღეობა თქვენთვის უმთავრესი პრიორიტეტია, მოხარული ვიქნებით თუ შემოგვიერთდებით და დაესწრებით სიმპოზიუმს.
   გთხოვთ დამიდასტუროთ თქვენი დასწრება.
 სიმპოზიუმის ჩატარების ადგილის დაზუსტებისთანავე დაგიბრუნდებით.

